
Inombolo yefayili:  27/12 

Isalathiso:    20260617-4448  

 

 

ISetyhula:                  0023/2026 

Umhla wokuphelelwa:  Awukho 

 

Iya: KumaSekela Balawuli-Jikelele, kuBalawuli abaziiNtloko, kuBalawuli (kwaNdlunkulu nakwii-

ofisi zezithili), kuBaphathi beeSekethe, kwiiNqununu, kooSihlalo bamabhunga olawulo 

nakwiikomiti zokwamkela abafundi ezikolweni 

 

Isihloko: Ukuhlaziywa kwenkqubo yoLawulo lweeNkcukacha zoKwamkelwa 

kwaBafundi eSikolweni (i-SAMI) yeSebe leMfundo leNtshona Koloni (iWCED).  

 

Isihloko: Ukuphuculwa kwenkqubo yokwamkelwa kwabafundi esikolweni: Ukususwa 

kwesimo soluhlu lwabasalindisiweyo neekhrayitheriya ezichaziweyo zokwenza 

isicelo sokutshintshelwa komfundi kwesinye isikolo kulungiselelwa unyaka 

wokufunda wango2027 

 

1. I-WCED iyaqhuba nokujamelana noxinzelelo olumandla kwinkalo yokufakwa kwabafundi 

ezikolweni kweli phondo. Ekusabeleni nasemva kohlalutyo lwenkqubo iSAMI 

ngothungelwano nemimiselo yemithetho kunye nezidingo zemigaqonkqubo, kuthe 

kwahlaziywa ngenjongo yokuphucula umba wokungabi namkhethe, ukuphucula 

ukuvuleleka kwakunye nokuqinisekisa ukusoloko kusetyenziswa iinkqubo zolwamkelo zizo 

zonke izikolo. 

 

2. Ezi ntshukumo zohlaziyo zisebenza: 

(a) ekususweni kwesimo sokulinda kwinkqubo iSAMI; kunye 

(b) nasekomelezweni kwenkqubo zolawulo ezilawula izicelo zodluliselo (kumaBanga 2–7 

nakula 9–12). 

 

3. Ukususwa kwesimo sokulinda 

 

3.1 I-WCED ayisayi kuqhuba nokuxhoma uluhlu lwabasalindileyo kwinkqubo iSAMI. 

 

3.2 Esi sigqibo sithatyathelwe: 

(a) ukusiphula ukungaqondakali kakuhle kweziphumo zezicelo ezisenokuthatyathwa 

“njengamanqanaba” okanye “njengemityangampo yengqiniseko yokufumana 

indawo”;  

(b) ukuphucula ukuvuleleka konxibelelwano lwezimo zezicelo; kwakunye 

(c) nokuphucula ukungakhethi cala ekunikezelweni kweendawo ezishokoxekileyo 

       ezikolweni.  

      

3.3 Isimo sabasalindisiweyo sithe ke sadala phakathi kwabazali/kwabajongene/ 

kwabanonopheli babantwana into ethi nikezelwa ubukhulu becala umntwana uza 

kuyifumana indawo esikolweni esithile, not leyo ingasoloko ikwazeka ke kwimeko 

ejamelene nokushokoxeka. 

 

3.4 Ukususwa kwesimo sabasalindisiweyo akususi namphi na umntwana kwinkqubo yokufakwa 

esikolweni. Abafundi abangafunyanelwanga ndawo esikolweni esithile basekho kule 

nkqubo yaye bangaqhuba nokukhangelelwa indawo ukuba ithi ivele kwisikolo esithile. 

Noxa kunjalo ke, ukufakwa esikolweni esithile kusoloko kuxhomekeke kumgaqonkqubo 

wokwamkela osemthethweni weso sikolo, ubukho bendawo obuqinisekisiweyo, izidingo 

zomthetho ezisebenzayo ze, apho kwenzekayo, indawo kuluhlu ezikuyo izicelo ezo. 

 

 

4. Uxanduva lwezikolo 

 

4.1 Izikolo kulindeleke ukuba zimisele iinkqubo zolwamkelo zigxile ngokugqibeleleyo 

kwimithetho elawulayo, imigaqonkqubo yeWCED kunye neenkqubo zomiselo. 

 

4.2 Izikolo zinoxanduva: 

(a) lokuqwalasela kwanokufaka zonke izicelo kwinkqubo iSAMI ngokwamaxesha 

amiselweyo; 

(b) lokuthobela imigaqonkqubo yazo yolwamkelo ephunyeziweyo rhoqo, 

ngokungenamkhethe kwanangendlela ethobela imimiselo yemithetho;  

(c) lokulawula ulwamkelo ngokweendawo ezikhoyo zabantwana ze zingadluliseli 

kwimigomo yayo yokwamkela emiselweyo ngaphandle kwesiphumezo; 

(d) lokwazisa ngeziphumo zezicelo ngokucacileyo kwanangethuba elililo 

kubazali/kwabajongene/kubanonopheli;  

(e) lokugcina iinkcukacha zabafundi ezichanekileyo ezixhaswa ngamaxwebhu; 

(f) lokurekhoda zonke izigqibo ezichaphazela ulwamkelo kwakunye nokuncokolisana 

kwinkqubo yeWCED esesikweni iSAMI; kwakunye 

(g) nokudlulela uxinzelelo lokufaka okanye imingeni kwiofisi yesithili ukuze ingenelele. 

 

4.3 Xa kuthi kuvele iindawo emva kwenkqubo yokuqala yokufakwa, izikolo: 

(a) zingafikelela kwizicelo ezazingaphumelelanga ngaphambili kule nkqubo; yaye 

(b) zingandisa ukunikezelwa kweendawo kubafundi ngokugxile ngqo kumgaqonkqubo 

wazo wolwamkelo, iindawo ezisekhoyo ngokwamanani abafundi 

kwanangokwemimiselo yemithetho. 

5. Ulawulo lwezicelo ebezingaphumelelanga 

 

5.1 Kwimeko apho singakhange sibe yimpumelelo isicelo, abazali/abajongene/ 

abanonophele abantwana bangathi: 

(a) bancokolisane ngqo nesikolo bafune ingcaciso ze bacele ukuqwalaselelwa indawo; 

(b) baqhakamshelane neofisi yesithili ebandakanyekayo ukuze incedise ekubafumaneleni 

iindawo ezizezinye; ze 

(c) bafake nezibheno ngokusesikweni kuMphathiswa wePhondo wezeMfundo 

ngokwemigaqo emiselweyo yale nkqubo. 

 

5.2 Abazali/abajongene/abanonophele abantwana kufuneka baziswe ukuba ukwamkelwa   

kwisikolo esithile asiyonto ingaqinisekiswa xa Isidingo singaphaya kweendawo ezikhoyo. 

 

5.3 I-WCED iseyiyo enoxanduva lokuqinisekisa ukunikezelwa ngendlela engenamkhethe 

kwendawo ezikolweni kule nkqubo ngokubanzi. 

 

5.4 Izicelo ezingabanga yimpumelelo ngenxa yokuba isikolo esithile sigcwele kufuneka zihlale 

kule nkqubo; noxa kunjalo ke, ezi zicelo zingaphinda zifumane ingqwalasela xa kuthi 

kuphinda kuvele indawo. Kwakhona, oku kuya kulawulwa ngothungelwano 

nomgaqonkqubo wolwamkelo weso sikolo kwakunye nendawo ekhoyo. 

 

6. Umiselo oluphuculiweyo kwakunye nokubekwa kweliso kwizicelo zodluliselo (kumaBanga 

2–7 kwakunye no9–12) 

 

6.1 Ukuphakamisa uzinzo ezikolweni nokuphucula ulawulo lokudluliselwa kwabafundi, iWCED 

ize namacebo ahlaziyiweyo kule nkqubo ilawula ukufakwa kunye nokunikwa ingqwalasela 

kwezicelo zodluliselo. 

 

6.2 Ukususela kumjikelo wolwamkelo ka2027, izicelo zodluliselo ezifakwe kwinkqubo uSAMI ziya 

kuvavanywa ngokwemigaqo yamakhabathiso acacileyo kwakunye neenkcukacha 

kwakunye namaxwebhu axhasayo. 

 

6.3 Ikhrayitheriya yokutshintshelwa komfundi kwesinye isikolo nganye ifuna kungeniswe 

amaxwebhu amiselweyo ahamba nesicelo anxulumene nesizathu sokutshintshelwa 

komfundi kwesinye isikolo.  Phambi kokuba kubenako ukuqwalaselwa kwesicelo 

sokutshintshelwa komfundi kwesinye isikolo, izikolo kunye nezithili mazingqinisise ukuba 

angeniswe onke amaxwebhu anyanzelekileyo. 

(a) Umfundi afikelele kwelona banga liphezulu elikhoyo kwisikolo akuso yaye kulindeleke 

ukuba adlulele kwelinye iziko. 

(b) Kuthe kwatshintshwa idilesi yaye oko kuqinisekisiwe. 

(c) Kuthe kwatshintsha indawo yokusebenza yomzali/yojongene/yononophela umntwana 

yaye oko kuqinisekisiwe, nto leyo ikhokelela ekufudukeni. 

(d) Udluliselo olo lunyanzeliswa ziinkxalabo eziqinisekisiweyo ngokhuseleko, impilontle 

okanye iimeko zokuphila zomfundi lowo. 

(e) Udluliselo ludingeka ngenjongo yokuuvulela ukufikeleleka kweenkonzo zenkxaso 

empilweni okanye kwimpilo yengqondo. 

(f) Umfundi ubekwe phantsi kononophelo lombuso okanye ufakwe liqumrhu 

elinakanwayo elifana neSebe loPhuhliso loLuntu.  

 

6.4 Inkqubo i-SAMI iya kulawula ze ithabathele phezulu izicleo zodluliselo ngokwala 

makhabathiso angentla. 

 

6.5 Kuzo zonke izigqibo ezichaphazela udluliselo, kufuneka kunikwe ingqwalasela ezona 

zidingo zomfundi ziphambili ngokothungelwano noMgaqosiseko weRiphabliki yoMzantsi 

Afrika, ka1996, kwakunye nayo yonke imithetho kunye nemigaqonkqubo esebenzayo. 

 

6.6 Izikolo kufuneka ziqinisekise ukuba zonke izicelo zodluliselo: 

(a)    zifumana ingqwalasela ngokwamaxesha amiselweyo; 

(b) zivavanywa ngokothungelwano nemigaqonkqubo yazo yolwamkelo 

ephunyeziweyo;  yaye 

(c) zixhaswa bubungqina obuchaphazelekayo nobuxhaswa ngamaxwebhu, apho  

      kuyimfuneko khona. 

 

6.7 Ukunika abafundi indawo yokufunda okulandela ukuphumelela kwezicelo 

zokutshintshelwa kwesinye isikolo kwabafundi kusoloko kuxhomekeke kwindawo yokufunda 

ekhoyo kwisikolo(kwizikolo) ekwenziwe isicelo kuso 

 

6.8 Iiofisi zezithili ziya kukhokela ekufakweni ezindaweni kwiimeko apho abafundi bamelanayo 

nezidingo kodwa bangenakwamkelwa zizikolo ezo. 

 

7. Ukunika indawo yokufunda abafundi okulandela ukungaphumeleli kwezicelo 

zokutshintshelwa kwabafundi kwesinye isikolo 

 

7.1 I-WCED iseyiyo ejamelene ngokukodwa noxanduva lokuqinisekisa ukuba umfundi 

ngamnye ufakwa esikolweni apo kuvuleleke khona indawo. 

 

7.2 Amagosa ezithili aya: 

(a)  kuhlola inkqubela ezikolweni ngokubanzi; 

(b)  kufumanisa iindawo ezivelayo; ze 

(c)  amisele isikhokelo ekufakweni ezindaweni ngentsebenziswno nezikolo. 

 

7.3  Kuya kuqalwa ngokuthi kufakwe abafundi abafake izicelo kwangethuba zisavulelekile 

izicelo. 

 

8. Uxanduva lwabazali/lwabajongene/lwabanonophele abantwana 

 

8.1 Abazali/abajongene/abanonophele abantwana bacetyiswa ngokumandla ukuba: 

(a) baqinisekise ukuba zonke iinkcukacha ezikwizicelo zizezichanekileyo yaye zihlaziyiwe; 

(b) bafake izicelo kuthotho lwezikolo ngenjongo yokuphucula amathuba okufumana  

      indawo; 

(c) baphnedula ngoko nangoko xa benikwa iindawo; yaye 

(d) bancokolisana nathi ngokwamajelo asesikweni eWCED kuphela ukuze bafumane  

      iinkcukacha eziqinisekisiweyo. 

 

9. Umiselo nokuthobela 

 

9.1 Oku kuhlaziywa kweenkqubo kusebenza ngoko nangoko yaye kuya kusebenza kumjikelo 

wolamkelo ka2027. 

 

9.2 Zonke izikolo kunye neeofisi zezithili kulindeleke ukuba ziqinisekise ukuthotyelwa 

kwemimiselo yale setyhula. 

 

9.3 Ukungathotyelwa okungenxa yeziphene kwanoko kungabom kwemimiselo yale setyhula 

kungakhokelela ekungeneleleni ngokwezolawulo okanye kwiinkqubo zoluleko 

ngokwemigaqo yemithetho, imigaqonkqubo kunye nezikhokelo ezilawulayo. 

 

9.4 Inkqubo iSAMI iquka uhlolo kwakunye namalunge okuqulunqwa kweengxelo ngenjonfo 

yokufumanisa kwanokubhaqa ze kuphawulwe iimeko apho izigqibo zokufakwa ezindaweni 

zingangqamelaniyo namaxesha ezicelo okanye emimiselo yemigaqonkqubo. La malinge 

ajoliswe ekuxhasnei ukubekwa kweliso, ukuqinisekisa ukuthotyelwa kwakunye nokuphucula 

ukungakhethi cala kwinkqubo yolwamkelo. 

 

10. Eziphangaleleyo 

 

10.1 Le setyhula kufuneka ifundwe ngothungelwano nayo yonke imigaqonkqubo, iisetyhula 

kunye neenkqubo ezisisiseko zokusebenza zeWCED. 

 

10.2 Yonke imibuzo kufuneka isiwe kwiofisi yesithili echaphazelekayo okanye kwiCandelo 

eliyiNtloko leZithili.  

 

10.3 Zonke izigqibo zokufakwa ezindaweni kufuneka yesemthethweni, ibe yeqiqiweyo, ingabi 

namkhethe ngokweenkqubo ze ithungelane nemithetho kunye nemigaqonkqubo 

yeWCED esebenzayo. 

 

10.4 Izizathu zezicelo ezingabanga yimpumelelo okanye iziphumo zezicelo zokufumana indawo 

kufuneka zinikezelwe kubazali/kwabo bajongene/banonophela abantwana xa bethi 

bazicele, ngokuxhomekeke kwiinkqubo ezisetyenziswayo kwakunye nemimiselo 

yemithetho. 

 

10.5 Izikolo kunye neeofisi zezithili kufuneka ziqinisekise ukuba zonke izigqibo ezixhomekeke kuzo 

kwakunye nonxibelelwano oluchaphazela ulwamkelo kunye nodluliselo zirekhodwa 

ngokuchanekileyo kwiinkqubo ezisesikweni okanye ngokwamaxwebhu axhasayo. 

10.6 I-ofisi yesithili echaphazelekayo ingathi inike ingqwalasela phantsi kweemeko 

ezingaqhelekanga izicelo zolwamkelo kunye nezodluliselo ngokwemeko nganye, 

ngokuxhomekeke kwimithetho, imigaqonkqubo esebenzayo kunye nobukho bendawo. 

 

11. Iinqununu ziyacelwa ukuba zise umongo wale setyhula kubo bonke abasebenzi kunye 

namabhunga olawulo. 

 

 

 

ISAYINWE: NGU-B WALTERS 

INTLOKO YESEBE LEMFUNDO 

UMHLA: 2026-06-29 


